
 

 

 

 

 

ᑐᓴᕋᑦᓭᑦ 

ᑐᓴᕐᑕᐅᑎᑕᐅᑲᐱᒋᐊᓖᑦ 

 

ᐳᕙᓕᕆᓐᓈᓗᒃ COVID-19: ᑫᐋᔩ ᒪᓂᔨᒍᑎᖏᑦ ᐃᓄᑐᖃᕐᓄᑦ ᓂᕿᓂᒃ 

  
ᑰᑦᔪᐊᖅ, ᐁᐸᔭᓕ 8 2020 – ᐱᖏᒋᑦᓱᒋᑦ ᐃᓄᑐᙯᑦ ᐱᔭᕐᓃᓘᓗᐊᖃᑦᑕᑐᑦᓴᐅᓕᕐᓂᖏᓐᓄᑦ 

ᓂᕆᔭᑦᓴᖃᑦᓯᐊᕈᓐᓀᓂᕐᒥᓄᑦ ᑌᒣᑕᐅᓚᕿᑦᓱᑎᒃ ᖃᓂᒪᓐᓈᓗᒻᒧᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᒪᓂᔨᓯᒪᑫᓐᓇᓚᖓᔪᖅ ᐃᑲᔪᕐᓯᒍᑎᒥᒃ ᐃᓄᑐᙯᑦ ᓂᐅᕕᕐᕕᓂᑕᕐᓂᒃ ᓂᕿᓂᒃ ᐊᔪᕐᓴᓗᐊᖁᓇᒋᑦ.  

 

ᑖᒃᑯᐊ ᐃᑲᔪᕐᓯᐅᑏᑦ ᑕᕐᕿᑕᒫᕐᑕᓚᖓᔪᑦ: 

 ᐁᐸᔭᓕ 15, 16 ᐊᒻᒪᓗ 17 

 ᒣ 15, 16 ᐊᒻᒪᓗ 17   

 ᔫᓂ 15, 16 ᐊᒻᒪᓗ 17 

 

ᑫᐋᔩᒃᑯᑦ ᓄᓇᓕᓐᓂ ᓄᐃᕕᕐᕕᓅᕐᓯᖃᑦᑕᓂᐊᕐᑐᑦ "ᐃᓄᑐᙯᑦ' ᑭᖕᖒᒪᔭᖏᓐᓂᒃ ᓂᕿᓂᒃ ᓇᓗᓀᕐᓯᐅᑎᖏᓐᓂᒃ". 

 

ᖃᓄᐃᓕᖓᖃᑦᑕᓂᐊᕐᓂᖏᑦ ᓂᕿᓂᒃ ᐸᔪᒍᑏᑦ! 

 

60-ᓂᒃ ᐅᖓᑖᓄᓪᓗ ᐅᑭᐅᓖᑦ: 

 ᐃᓄᑐᙯᑦ ᓯᕙᓂᕈᓐᓇᖃᑦᑕᓂᐊᕐᑐᑦ ᓂᐅᕕᕐᕖᑦ ᐊᖓᔪᕐᖄᖏᓐᓂᒃ ᐅᖃᐅᑎᓗᒋᑦ ᓱᓀᓪᓘᒪᖔᕐᒥᒃ; 

 ᓄᓇᓕᓐᓂ ᓂᐅᕕᕐᕖᑦ ᓄᓇᒃᑰᔫᖏᑦ ᐅᕝᕙᓘᓐᓃᑦ ᐅᓇᑕᕐᑎᓭᑦ ᐃᕐᓯᕖᑐᖃᑦᑕᓂᐊᕐᑐᑦ 

ᓂᕿᑕᓕᓐᓂᒃ ᐊᒻᒪᓗ ᐸᔪᒍᑎᒋᓗᒋᑦ ᐃᓄᑐᖃᕐᓄᑦ ᐊᓇᕐᕋᓯᒪᔪᓄᑦ; 

 ᐃᓄᑐᙯᑦ ᐃᓚᒥᓂᒃ ᑎᓕᔨᖃᑦᑕᕈᓐᓇᒥᔪᑦ ᓂᕿᓂᒃ ᑭᖕᖒᒪᔭᒥᓂᒃ ᐁᑦᓯᖁᓗᒋᑦ. ᐃᓄᑐᙯᑦ 

ᓂᐅᕕᕐᕕᐅᑉ ᐊᖓᔪᕐᖄᖓᓂᒃ ᑐᓴᕐᑎᓯᖃᑦᑕᕆᐊᖃᓚᖓᔪᑦ ᑭᓇᒧᑦ ᐁᑦᓯᒍᑦᔭᐅᓂᐊᕐᒪᖔᒻᒥᒃ 

ᑎᓕᐅᕐᑕᒥᑕ ᐊᑎᖓᓂ ᑐᓴᕐᑎᓯᓗᑎᒃ. 

 

ᑖᓐᓇ ᐃᑲᔪᕐᓯᐅᑎᒃ ᐃᓱᓕᓛᕐᑐᖅ ᔫᓂ 17 2020-ᒥ ᐅᕝᕙᓘᓐᓃᑦ ᐅᐃᒪᓇᕐᑐᖃᕐᓂᖓᓂᒃ ᐃᓂᕐᑎᕆᓯᒪᐅᑏᑦ 

ᐃᓱᓕᑎᑕᐅᑉᐸᑕ. 

 

ᑐᑭᓯᒋᐊᓪᓚᕈᒪᒍᑦᓯ, ᐅᖄᕕᐅᒍᓐᓇᒥᔪᑦ ᓄᓇᓕᓯᓐᓂ ᐃᓄᑐᖃᕐᓄᐊᖓᔪᓂᒃ ᑲᔪᓯᑎᑦᓯᔩᑦ ᓄᓇᓕᓯᓐᓂ 

ᑲᕙᒫᐱᒃᑯᓂ ᐱᓇᓱᐊᓲᑦ. 

 

ᐃᓄᑐᙯᑦ ᑮᓇᐅᑦᔭᓴᑦᓯᐊᑐᑦ, ᕿᓄᕕᒋᔭᕗᑦ ᑖᑦᓱᒧᖓ ᐃᑲᔪᕐᓯᐅᑎᒧᑦ ᐃᓚᐅᖕᖏᖃᖕᖏᒪᑕ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ 

ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 

55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

                                                                  

ᑐᑭᓯᒋᐊᓪᓚᕕᑦᓴᖅ:       ᔪᓕᐊᓐ ᕕᐅ-ᐱᑎᑦ 

         ᑐᓴᐅᒪᐅᑎᓕᕆᓂᕐᓂᒃ ᑲᒪᔨ, ᑫᐋᔩ 

         ᐅᖄᒍᑎᖓ: 819-964-2962 ext. 2388 

 


